
Dastur natijasi: 

 
Xulosa. Yuqorida f(x) = x

5 
 + 2.5 x

4
 - 2.9 x

3
 - 9.01 x

2
 + 1.8785 x + 8.30297= 0 tenglamaning α1ϵ[-2,-1], α2ϵ[1,2] 

oraliqlardagi 3 karrali va 2 karrali ildizlarini topishning Nyuton va Steffensen usullaridan [3] foydalanib tenglamaning 

taqribiy ildizlarini topdik, natijalardan ko‘rinib turibdi, tenglamaning taqribiy ildizini topish  uchun Nyuton usuli 9 

qadamda x = -1,70029698023 taqribiy yechimga ega bo‘ldi, Steffensen usuli esa  6 qadamda x = -1,7 aniq yechimga ega 

bo‘ldi. Demak, bunday masalalarni yechishda Steffensen usuli samaraliroq ekanligini aniqladik. 

REZYUME 
Maqolada nochiziqli tenglamalarni yechish usullarining samaradorligi 5-darajali tenglamani yechishda Nyuton va Steffensen 

usullarini qo‗llanish misolida ko‗rsatilgan. 
РЕЗЮМЕ 

В работе продемонстрирована эффективность методов решения нелинейных уравнений на примере методов Ньютона и 
Стеффенсена для решения уравнений пятого уровня. 

SUMMARY 
The paper demonstrates the effectiveness of methods for solving nonlinear equations in example of using Newton's and Steffensen's 

methods for solving level 5 equation. 

Bugungi kunda mamlakatimiz ta'lim tizimini shaklan va 
mazmunan isloh qilish, uning huquqiy bazasini takomil-
lashtirish, moddiy texnika bazasini mustahkamlash, ta'lim-
tarbiya mazmuni, shakl va usullari samaradorligini oshirish 
borasida muhim ishlar amalga oshirilmoqda. O‗zbekiston 
Respublikasi Prezidentining ―O‗zbekiston Respublikasini 
yanada rivojlantirish bo‗yicha harakatlar strategiyasi 
to‗g‗risida‖gi 2017- yil 7- fevraldagi PF-4947-soni farmoni 
bilan tasdiqlangan ―2017-2021-yillarda O‗zbekiston 
Respublikasini rivojlantirishning beshta ustuvor yo‗nalishi 
bo‗yicha Harakatlar strategiyasi‖ doirasida O‗zbekistonda 
ta'lim sifatini baholashda yangicha monitoring tizimini 
xalqaro baholash dasturlari yordamida aniqlash va 
qiyoslashga asoslangan tizim shakllantirilmoqda. 

Shuningdek, 2019-yil 29-aprelda O‗zbekiston Respu-
blikasi Prezidentining  ―O‗zbekiston Respublikasi xalq 
ta'limi tizimini 2030-yilgacha rivojlantirish konsepsiyasini 
tasdiqlash to‗g‗risida‖gi PF-5712-sonli farmoni qabul qilin-
di, konsepsiya doirasida, o‗quvchilarning tanqidiy fikrlash, 
axborotni mustaqil izlash, tahlil qilish malakalari va kom-
petensiyalarining rivojlanishiga alohida urg‗u berishni 
hisobga olgan holda, zamonaviy innovatsion iqtisodiyot 
talablariga javob beradigan umumta'lim dasturlari va yangi 
davlat ta'lim standartlarini joriy etish, o‗quvchilarning bilim 
darajasini baholashda ta'lim sifatini baholash bo‗yicha 
xalqaro PISA, TIMSS, PIRLS va boshqa dasturlarda 
doimiy ishtirok etish nazarda tutilgan [1].  

Bu kabi dasturlarda o‗quvchi yoshlarimizning ishtirok 
etishi ularning ijodkorlik qobiliyatlarini rivojlanishi va kre-
ativ fikrlashining oshishiga yordam beradi. Sababi, bu 
dasturlar topshiriqlarida va ularni baholashda o‗quvchilarni 
aynan kreativ fikrlashini aniqlashga etibor qaratiladi. Shu 
yerda kreativ so‗zini ma'nosiga e'tibor berib o‗tsak,  kreativ 
- (yaratuvchanlik, ijodkorlik) shaxsning, an'anaviydan yoki 
fikrlash sxemasidan chetlanadigan va mustaqil omil sifatida 
iqtidorlilar tarkibiga kiruvchi tubdan yangi g‗oyani qabul 

qilish va yaratishga, shuningdek, statik tizimlar ichida pay-
do bo‗ladigan muammolarni hal etishga tayyorligini ifoda-
laydigan qobiliyati. 

PISA dasturi o‗quvchilarning ta'lim olishga bo‗lgan 
munosabati va motivatsiyasi haqida qimmatli ma'lumotlarni 
to‗plash bilan birga, ularda muammoni hal qila olish kabi 
ko‗nikmalarni ham baholaydi. Masalan, global ahamiyatga 
ega bo‗lgan masalalarni hal etishda o‗quvchi-yoshlarning 
fikr-mulohazalari va ular bergan taklif va yechimlarni 
baholaydi. Dunyo mamlakatlarida PISA dasturining na-
tijalari asosida o‗quv dasturlarida mavjud bo‗lgan talablar 
doirasida o‗quvchilarning bilim va ko‗nikmalarni ama-
liyotda qo‗llash, fikrlash va muloqot qilish qobiliyatlariga 
baho beriladi.  

PISAning asosiy vazifasi  mamlakatlarni ta'lim so-
hasidagi davlat siyosatiga oid ma'lumotlar bilan ta'minlash 
va qarorlar qabul qilishda ularni qo‗llab-quvvatlashdan 
iboratdir [2:8].  

PISA tadqiqotida topshiriqlar kontekstlar (shaxsiy 
hayot, ta'lim kasbiy faoliyat, ijtimoiy hayot va ilmiy faoli-
yat) shaklida beriladi. Har bir topshiriqdagi vaziyatga oid 
bir nechta savol taklif qilinib, ularga javob berish uchun 
berilgan vaziyatga oid ma'lumotlardan foydalanish lozim. 
Shuning uchun bunday topshiriqni to‗g‗ri bajarish uchun 
nafaqat fanga oid ko‗nikmalardan, balki o‗quvchilarning 
matn bilan ishlash va ma'noli o‗qish strategiyasidan foyda-
lanishiga bog‗liq. Bunga quyidagi faoliyat turlari kiradi: 

-matnni to‗liq va tanqidiy tushunishni talab qiladigan 
o‗quv va o‗quv-amaliy masalalarni yechish; 

- masala shartlarini esda tutish; 
-taklif etilgan vaziyat doirasida yechimni topishda va 

talqin qilishda shartlarning bajarilishini nazorat qilish ; 
- konkret muammo kontekstida turli ko‗rinishlarda beri-

lan ma'lumotlar (matn, jadval, ustunli va doiraviy dia-
grammalar, chizmalar) bilan ishlash. 

Aytish joizki, matematik savodxonlikni muvaffaqqiyatli  

namoyish qilish matematikani o‗qitishda rivojlantiriladigan 
universal kognitiv kompetensiyalarga bog‗liq ekan. 
Shuning uchun ham kutilayotgan PISA tadqiqotida aytib 

o‗tilgan matematik kompetensiyalardan tashqari ―XXI asr 
ko‗nikmalari‖ deb ataluvchi kompetensiyalarni baholash 
ko‗zda tutilgan [3:14]. 

 
XXI ASR KO„NIKMALARI 

Tayanch ko„nikmalar Kompetensiyalar Shaxsiy fazilatlar 
-o‗qish va yozish ko‗nikmalari 
-matematik savodxonlik 
-tabiiy-ilmiy savodxonlik 
-AKT savodxonligi 
-moliyaviy savodxonlik  
-madaniy va fuqoralik savodxonlik 

-tanqidiy fikrlash 
-kreativlik (ijodiy fikrlash) 
-Muloqot qilish ko‗nikmalari  
-jamoada ishlash ko‗nikmalari   

-qiziquvchanlik  
-tashabbuskorlik 
-qat'iylik  
-moslashuvchanlik  
-yetakchilik qobiliyatlari  
-ijtimoiy va madaniy savodxonlik  

 
PISA xalqaro baholash tadqiqotlar dasturida ham ushbu 

ko‗nikmalarni singdirish ishlari davom etmoqda. 
Navbatdagi PISA tadqiqotida  «XXI asr ko‗nikmalari» 
ishidan bevosita matematik savodxonligiga tegishli bo‗lgan 
quyidagi 8 ta asosiy ko‗nikmalarni baholash kiritilmoqda:   

- tanqidiy fikrlash; 
- ijodkorlik, kreativlik; 
- tadqiqot va tahlil qilish; 
- mustaqillik, tashabbuskorlik va qat'iylik; 
- ma'lumotlardan foydalanish; 
- tizimli fikrlash; 
- muloqot fikrlash;  
- mulohaza yuritish. 
Shundan kelib chiqib, PISA tadqiqotlarining asosiy 

yo‗nalishlari, matematik savodxonlik tushunchasining 
mohiyati ham yildan- yilga takomillashib bormoqda. 
Xususan, matematik savodxonlikni baholash PISA-2022 
tadqiqotlarida muhim o‗rin tutadi, sababi 2022- yildagi 
tadqiqotlarda matematik savodxonlik yo‗nalishi asosiy 
yo‗nalish sifatida qaraladi.  

Shuningdek, PISA tadqiqotlarida o‗quvchilarning 
matematik tayyorgarligini baholashda quyidagi uchta 
jihatga alohida e‘tibor qaratiladi: 

-topshiriqlar o‗quvchilarning kundalik hayotdagi 
qiziqishlari va ehtiyojlariga mosligi;  

-muammo mazmuni (kontekst)ning hayotiyligi; 
-matematikani qo‗llash bosqichlarining faqat ayrimlarini 

emas, balki barchasining to‗liq qamrab olinganligi, masa-
lani yechish va yechimni talqin qilishgacha bo‗lgan barcha 
bosqichlarning hammasini qamrab olinganligi.  

Matematik savodxonlik har bir kishiga matematika 
olamini tushunishga, uning inson hayotida tutgan o‗rni va 
ahamiyatini anglashga, faol, mulohazali va ishning ko‗zini 
biladigan (konstruktiv) XXI asr fuqorasi uchun zarur 
bo‗lgan, asosli mulohazalar yuritish orqali maqbul qarorlar 
qabul qilish qobiliyatlarini o‗zida shakllantirishga yordam 
beradi. Matematik savodxonlik maxsus tuzilgan topshiriqlar 
yordamida baholanadi va tatbiq qilinadi. Bu topshiriqlarn-
ing mazmuni, tuzilishi va shakli tadqiqot mohiyatidan kelib 
chiqib qabul qilingan muayyan talablarga javob berishi  
lozim bo‗ladi.      

 Ta'lim sifatini oshirish uchun uning holati va rivojlan-
ish tendensiyalarini uzluksiz monitoringini olib borish va 
o‗quvchilarning o‗quv yutuqlarini ob'ektiv va adekvat 
baholashni amalga oshirish zarur. Bu ayniqsa, 
o‗quvchilarning keyingi shaxsiy va fuqarolik rivojlanishi 
uchun zamin yaratadigan umumiy o‗rta ta'lim darajasida 
muhim ahamiyatga ega. Xalqaro miqyosidagi test          
sinovlaridan o‗tayotgan o‗quvchilar shu talabga javob   
beradigan bilim, malaka, ko‗nikmani egallagan va ularda 
shunga muvofiq kompetensiyalar shakllangan bo‗lishi   
lozim.   

Buning uchun, quyidagi vazifalarni bosqichma-bosqich 
amalga oshirish lozim: 

-PISA baholash dasturi yo‗nalishidagi savollar sing-
dirilgan o‗quv dasturlari asosida qo‗shimcha qo‗llanma 
hamda adabiyotlar yaratish (tillar kesimida) va amaliyotga 
joriy etish; 

- o‗quvchilarning ona tili, matematika va tabiiy fan-
lardan PISA xalqaro baholash dasturiga tayyorgarlik 
ko‗rishi, mustaqil ta'lim olishi uchun yetarli shart-sharoit 
yaratish; 

- O‗quvchilarning amaliy ko‗nikmalarini, mantiqiy va 
ijodiy fikrlashini baholashga qaratilgan sinovlarni tizimli 
ravishda o‗tkazib borish;  

- Maktab o‗quvchilarining matematika va tabiiy fan-
lardan savodxonligi hamda ijodiy fikrlash salohiyatlarini 
aniqlashga qaratilgan sinov materiallari bazasini 
shakllantirish; 

- PISA topshiriqlarini bajarish uchun maxsus trenajor 
dasturlar yaratish va uni amaliyotga tatbiq etish;  

- Maktablarda o‗quvchilarning kompyuterda ishlash 
bo‗yicha amaliy ko‗nikmalarini rivojlantirib borishga e'ti-
bor qaratish. 

  Yuqoridagi vazifalarning   o‗z   vaqtida   va   sifatli   
bajarilishi mamlakatimiz ta'lim tizimining xalqaro ta'lim 
jarayoniga integratsiyalashuvini ta'minlaydi, sohadagi 
bo‗shliqlarni aniqlashga, yangi vazifalarni belgilab olishga 
xizmat qiladi. Eng muhimi, o‗quvchilar bilimini adolatli 
baholanishiga va xalqaro baholash tadqiqotlarida yuqori 
natijalarga erishilishiga zamin yaratiladi.  

REZYUME 

 Maqolada PISA xalqaro baholash dasturi asosiy yo‗nalishlari, uning vazifalari, asosiy ko‗nikmalar, kontekstlar va kompetensiyalar 
haqida so‗z yuritiladi. Shuningdek, PISA xalqaro baholash dasturiga tayyorgarlik ko‗rish va o‗quvchilarda bilim, ko‗nikma va 
kompetensiyalarni shakllantirish bo‗yicha tavsiyalar berilgan.          

РЕЗЮМЕ 
 В статье рассматриваются основные направления международной оценочной программы PISA, еѐ задачи, ключевые 

навыки, контексты и компетенции. А также приводятся рекомендации по подготовке к международной программе оценки PISA 
и формированию у учащихся знаний, навыков и компетенций. 

SUMMARY 
 The article discusses the main directions of the PISA international assessment program, its objectives, key skills, contexts and com-

petencies. Recommendations were also given on preparing for the international PISA assessment program and building students' 
knowledge, skills and competencies. 

 


